
					এই পাতাটির মুদ্রণ সংশোধন করা প্রয়োজন। 
পরিশিষ্ট ২
সত্যেন্দ্রনাথ দত্ত -লিখিত পত্র ও প্রাসঙ্গিক রচনা
. 2
৫ সেপ্টেম্বর ১৯২১
৪৬, মসজিদ বাড়ী ষ্ট্রীট
২০শে ভাদ্র ১৩১৯
পূজ্যবরেষু—
চারু ও মণিলালের চিঠিতে আপনার স্নেহশীৰ্ব্বাদ পাইয়াছি । আনন্দে মনে মনে প্রণাম করিয়াছি ; কিন্তু, চিঠি লিখি নাই। কারণ বিলাতের অতিব্যস্ত জীবনের মধ্যে, correspondenceএর বোঝা বাড়াইয়া, আপনাকে আর অধিক ব্যতিব্যস্ত করিয়া তোলা যুক্তিসঙ্গত মনে হয় নাই । আজ আমার নূতন প্রকাশিত “কুহু ও কেকা” এবং “জন্মদুঃখী” পাঠাইলাম ; এবং সেই ছুতায় আপনাকে চিঠি লিখিয়া ধন্য হইলাম ।
বাংলার কবির বিলাতে সংবৰ্দ্ধনার সংক্ষিপ্ত বিবরণ কাগজে পড়িয়াছি, কিন্তু উহা এতই সংক্ষিপ্ত যে উহাতে তৃপ্তি হয় নাই। সে যাহা হোক, কবির দিগ্বিজয় জগতের ইতিহাসে, বোধ হয়, একেবারে নূতন জিনিস । কিন্তু, প্রতিভার এই প্রাপ্য পূজায় বিস্মিত হইবার বড় বেশী কিছু নাই । আমি জানিতাম, যে, আপনার কবিতার অমৃত আস্বাদ যে পাইবে, সেই আপনার বিশ্বজনীনতার অপূৰ্ব্ব স্বরে মুগ্ধ হইবে। তা’ সে ইংলণ্ডের লোকই হোক আর ল্যাপ-ল্যাণ্ডেরই হোক ।
“জগৎ-কবি সভায় মোরা তোমারি করি গৰ্ব্ব, বাঙালী আজি গানের রাজা, বাঙালী নহে খৰ্ব্ব ;
দর্ভ তব আসনখানি অতুল বলি লইবে মানি হে গুণী ! তব প্রতিভা-গুণে জগৎ-কবি সৰ্ব্ব ।”
૨૭ (તા.

		 এই পাতা শেষ সম্পাদিত হয়েছে ০৮:৩৮টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

